
Achinbydye di patéjan a Epindé

La né d’I’Athenthion, I’Amicale di
patéjan « Le Triole » I'avan lou réunion
a la pinta d’Epinde. Por on kou, le vin-
dadzo ethé tru piti pérmo ke di j'émi n’an
pa trova a lou pyethi. No j’avan I'ana
d’avé la préjinthe de M. Henri Gremaud,
préjidan di patéjan reman, de M. l'in-
koura Dzoje Dousse, la chochiéta de tsan
e chon dévoua dirakteu. On bon nonbro
dé j’emi chon arouva de tote le kotze dou
tyinton. Dou momin ke le dzoa d’la poya
aprotzive to bounamin, I’¢ jou le tsan de
La né chin va di montanye ke I'a oura
l'achinbyaye.

In chaluin e remarhyin ti le patéjan,
M. Mouron, préjidan, I'a j'ou di parole
bin tinpraye po le j'onorabyo k’ethan le
premi yadzo avui no. La parola I'e jou
baya a Marieta Bonga, chekretéra, ke I'a
ye le protocole d’I’achinbyaye d’Arkonhyi
ke I'avé j'ou yu de furi pacha. Chin che
fere a rekemanda M. l'inkoura Dousse
no j'a yé tre poési ke chon : La Kapeta.
Le Vangle, Mon Bi Velidzo de Trivo.
[ no j’a de ke l’avé oubya on bokon le
paté pé Vuithérnin e portan y no j'a
debyota hou j’ichtouare chin la mindr’
etzeka. I 1'a rechu le felichitachyon de
ti le patéjan.

M. Gabriel Kolly ethé to dzoya de vére
a tan de mondo po chta vélya. Kemin y
lavé achichta a la bala Poya d’Ethavanin
y 'a beta hou duve redzoyechinthe chu
le mimo étsélon chuto ke bin di dzouno
lavan répondu a l'invitachyon.

M. Henri Gremaud, préjidan di patéjan
reman, de chuite y I'a remarhya la cho-
thiéta de tsan & chon dirakteu, por la
bouna volonta ke 1’an d’aprindre le bi
| lsan de M. Dzoje Broda, de La Rotse. Y
'm0 j’a de ke prechke pérto ly a di dzin
ke che devouon po mintinyi chi lingadzo,
ma, di bon j'e¢krivin no j'an tyitha tru
wuto ¢ dinche y fudre ouna releva. Onko

L

din le dzouyo d’la bala fitha d’Ethavanin
d’la demindze dévan, y n’a pa manka de
no dre k'ethé kontin de vére 'akoua ke
no j'an din I’Amicale. Avu pyéji, no j'an
apré ke le thin j'infan Gremaud tsanton
chovin in paté. No j’an achura M. le pré-
jidan ke che bon koncheye cheron beta
in pratika. Che bouné parole I'an rechu
le bravo e leé remarhyemin ke mretave
d’ithre vinyé onkou avui no.

Du chin M. Mouron, préjidan, I'a yé le
viyo gréte ke I'ave ékri po le déri kon-
kour, adon ke Marieta Bonga bayive le
chovinyi de M. Dzoje Yérle konpoja po
la mima chirkonchtanthe. Vin le toua di
bon facheya kemin M. Franthe Bourdye,
Piero Kolly de Prareman, Linus e Jules
Hyimin, le Dame Schorderet ¢ Python
d’Arkonhyi, chin oubya Madama Rey-
naud d’Epinde.

Apri hou bale j'are de dzouyo ke pa-
chavan tru rido, ouna hyérta d’echpé-
rinthe devethre achura l'avinyi d’I’Ami-
cale « Le Triole ».

Marieta Bonga.

On bouébo nopa

Din tote le familye chon fyé de lou
jinfan. Ma le mér’gran travon pa de mo
po gaba hou piti. Chon tot’evi le pye bi,
le pye degremilyt ; I'an tote le kalita de
lou fe e. che Uan di défo, tiron bin chur
du ve la bala filye...

On kou ke ve hou d’la Dza lavan jou
di jinvele, la Dona K’ire achetdalye avui
le piti Martin de katr’an pri de li, che
bete a dre :

— Vuityide chi piti kemin Ue revelyi
e galé. L’a le mimi bi j’'ye dé chon pére,
le bi pe de cha meére...

Et le piti de kontinua :

... E le tsothe de chon frare...

Pekoji di Chouvin.

